
ᓕᓐᑕ ᐅᕌᑦᓯᑕᐃᓐ – ᐃᒃᓯᕙᐅᑕᖅ, ᒪᓕᒐᓕᕆᔨᒃᑯᑦ ᑐᙵᕕᖓ ᐋᓐᑎᐅᕆᐅᒥ 
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ ᐱᒋᐊᖅᐳᖅ ᐃᖃᓗᖕᓂᑦ 

 

ᐊᐃᖓᐃ ᐊᒻᒪᓗ ᐅᓪᓗᖃᑦᑎᐊᕆ ᐋᓐᑎᐅᕆᔫᒥ.  

ᐱᒋᐊᕈᒪᕗᖓ ᐅᖃᕐᓗᖓ ᖁᔭᓐᓇᒦᒃ ᐱᕕᒃᓴᖃᖅᑎᑕᐅᒐᑦᑕ ᖁᕕᐊᓲᑎᖃᕐᓗᑕ ᐱᒋᐊᖅᑎᑦᑎᓂᕐᒥ 
ᑖᔅᓱᒥᖓ ᐱᒻᒪᕆᐅᔪᒥ ᐃᓄᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒥ.  

ᐋᓐᑎᐅᕆᔫ ᒪᓕᒐᓕᕆᓂᕐᒧᑦ ᑮᓇᐅᔭᓂᒡᕕᒃᓴᖅ ᖁᕕᐊᓱᒃᐳᖅ ᐃᑲᔪᖅᓱᐃᓂᕐᒥ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᒻᒪᓗ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐱᓕᕆᐊᕆᓇᓱᒃᑕᖏᓐᓂ 
ᓄᓇᕗᒻᒥᐅᑦ ᐃᓅᓯᖏᑦ ᐱᐅᓯᑎᓐᓇᓱᒡᓗᒋ ᐊᒻᒪᓗ ᐋᓐᓂᖅᓯᕆᓂᖅ ᐊᖏᕐᕋᒥᒃ ᓄᖑᑎᓪᓗᒍ. 
ᐅᓪᓗᒥ ᑕᕝᕙᓃᑉᐳᒍ, ᐱᒋᐊᖅᑎᑦᑎᓂᕐᒥ ᑖᔅᓱᒥᖓ ᐃᓄᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒥ, 
ᓂᐱᖃᖏᓐᓂᖅ ᓄᖅᑲᖅᑎᓐᓇᓱᒡᓗᒍ ᖃᑕᙳᑎᒌᓂᒃ ᐋᓐᓂᖅᓯᕆᓂᖅ ᓄᓇᕗᑦᒥ.  

ᐋᓐᑎᐅᕆᔫ ᒪᓕᒐᓕᕆᓂᕐᒧᑦ ᑮᓇᐅᔭᓂᒡᕕᒃᓴᐅᑉ ᐃᖅᑲᖅᑐᐃᕕᖕᒥ ᑮᓇᐅᔭᒃᓴᐃᑦ ᐱᔭᒃᓴᐅᔪᑦ 
ᑲᓇᑕᓕᒫᒥ ᑮᓇᐅᔭᖅᑖᕐᕕᐅᔪᖅ ᐅᑎᖅᑎᑦᑕᕆᐊᖃᖏᑦᑐᒥᒃ ᐱᓕᕆᐊᒃᓴᓄᑦ ᑐᓂᔭᐅᔪᓐᓇᖅᑐᓄᑦ 
ᐱᓕᕆᖃᑎᖃᖅᖢᓂ ᐊᕕᒃᓯᒪᔪᓂᒃ ᐅᕝᕙᓘᓐᓃᑦ ᑎᐅᕆᑑᕆᓂᒃ. ᑖᓐᓇ ᓴᖅᑭᑦᑎᔪᖅ ᓄᑖᒥᒃ ᐊᒻᒪᓗ 
ᖁᕕᐊᓇᖅᑐᒥᒃ ᐱᕕᒃᓴᓂᒃ ᐱᓕᕆᖃᑎᒌᖕᓂᕐᓂᒃ. ᑕᕝᕘᓇ ᑮᓇᐅᔭᒃᓴᑎᒍᑦ, ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᒻᒪᓗ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑲᑎᑦᑐᓐᓇᓚᐅᖅᑐᑦ 
ᖃᐅᔨᓴᕐᓂᕐᒥ ᐱᓕᕆᖃᑎᒌᒡᓗᑎᒃ ᑐᑭᓯᑦᑎᐊᒃᑲᓐᓂᕋᓱᒃᖢᑎᒃ ᒪᓕᒐᓕᕆᓂᕐᒧ ᑐᓗᖅᑕᕈᑕᐅᔪᓂᒃ 
ᐊᒻᒪᓗ ᐃᓄᐃᑦ ᐊᕐᓇᐃᑦ ᐱᔭᕆᐊᖃᖅᑕᖏᓐᓂ ᑲᒪᒋᓇᓱᒡᓗᒍ ᖃᑕᙳᑎᒌᓂᒃ ᐋᓐᓂᖅᓯᕆᓂᒃ 
ᓄᓇᕗᑦᒥ.  

ᐊᑐᐃᓐᓇᖃᕐᓂᖅ ᒪᓕᒐᓕᕆᓂᕐᒥ ᐃᓱᒫᓘᑎᒋᔭᐅᙱᓐᓇᐅᔭᕐᑐᖅ ᐊᕐᓇᓄᑦ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥ ᐱᓕᕆᐊᓕᖕᓂ ᓄᓇᕗᒥᑦ. ᐱᑕᖃᕆᐊᓕᒃ ᑕᐃᒪᐃᑦᑐᑦ ᐅᐸᒃᑕᐅᔪᓐᓇᕐᓂᖏ 
ᐱᐅᓯᑎᓐᓇᓱᒡᓗᒋ. ᐅᔾᔨᕈᓱᓕᖅᑎᑦᑎᓂᕐᒥ ᐱᕈᖅᐸᓪᓕᐊᑎᑦᑎᓂᖅ ᒪᓕᒐᓕᕆᓂᕐᒥ ᐊᒻᒪᓗ 
ᐊᓯᖏᓐᓂ ᐃᑲᔫᑎᒃᓴᓂᒃ ᐊᑐᐃᓐᓇᐅᔪᓂᒃ ᑕᐃᒃᑯᓄᖓ ᖃᑕᙳᑎᒌᓂᒃ ᐋᓐᓂᖅᓯᕆᓂᒃᑰᖅᑐᑦ 
ᐱᒻᒪᕆᐅᔪᖅ ᓯᕗᓪᓕᕐᒥ ᐊᓪᓗᕆᐊᕐᓂᕐᒥ. 

ᐃᖅᑲᖅᑐᐃᕕᖕᒥ ᑮᓇᐅᔭᒃᓴᐃᑦ ᐱᔭᒃᓴᐅᔪᑦ ᑮᓇᐅᔭᒃᓴᖃᖅᑎᑦᑎᖕᒥᔪᖅ ᐃᓄᓕᒫᑦ ᒪᓕᒐᓕᕆᓂᕐᒧ 
ᐱᔭᕆᐊᖃᖅᑐᑦ ᐅᕘᓇ ᐃᓄᓕᒫᑦ ᒪᓕᒐᓕᕆᓂᕐᒧ ᐃᓕᓐᓂᐊᕐᓂᑎᒍᑦ. ᓲᕐᓗ, ᐋᓐᑎᐅᕆᔫ 
ᒪᓕᒐᓕᕆᓂᕐᒧᑦ ᑮᓇᐅᔭᓂᒡᕕᒃᓴᖅ, ᐃᖅᑲᖅᑐᐃᕕᖕᒥ ᑮᓇᐅᔭᒃᓴᐃᑦ ᐱᔭᒃᓴᐅᔪᑎᒍ, 
ᐃᑲᔪᖅᓱᐃᔪᓐᓇᓚᐅᖅᑐᖅ ᑖᔅᓱᒥᖓ ᐃᓄᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒥ.  

ᑖᓐᓇ ᐃᓄᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒥ ᑐᕌᒐᖃᖅᑐᑦ ᓴᙱᒃᑎᒋᐊᖅᑎᑦᑎᓂᕐᒥ ᐊᓐᓇᐅᒪᔪᓂᒃ 
ᓂᐱᖃᖏᓐᓂᖅ ᓄᖅᑲᖅᑎᓐᓇᓱᒡᓗᒍ. ᐅᓇ ᑐᓴᐅᒪᔭᐅᔭᕆᐊᓕᖕᓂ ᐱᖃᕐᓂᐊᖅᑐᖅ, 
ᐱᓕᕆᔾᔪᑎᒃᓴᓂᒃ ᐊᒻᒪ ᐃᑲᔫᑎᒃᓴᓂᒃ ᐃᓱᒪᓕᐅᕆᓇᓱᒃᑎᓪᓗᒋᑦ ᐃᓅᓯᖏᓐᓂᒃ. ᑕᒪᒃᑯᓂᖓ 
ᑐᓴᐅᒪᓕᕈᑎᒃ, ᓄᓇᕗᒻᒥᐊᑕᑦ ᐃᒻᒥᖕᓂ ᐃᑲᔪᕈᓐᓇᓯᓂᕐᓴᐅᓇᔭᕐᑐᑦ ᐊᒻᒪ ᐃᑲᔪᕈᓐᓇᕐᓗᑎᒃ 
ᐃᓚᖏᓐᓂᒃ, ᖃᓂᒋᔭᖏᓐᓂᒃ ᐃᒡᓗᖃᖅᑐᓂᒃ, ᐃᖅᑲᓇᐃᔭᖃᑎᖏᓐᓂᒃ ᐊᒻᒪ ᐱᖃᓐᓇᕆᔭᖏᓐᓂᒃ 
ᐊᑐᖃᑦᑕᖅᑐᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. 

ᑕᒪᑦᑕ ᓇᖏᓚᐅᕐᑕ, ᐅᓇ ᓂᐱᖃᕈᑎᖃᙱᓐᓂᖅ ᐃᓚᒌᓂ ᐋᓐᓂᖅᓱᐃᕆᖃᑦᑕᕐᓂᕐᒥᒃ 
ᓄᖅᑲᖅᑎᓚᐅᕐᓚᕗᑦ ᓄᓇᕗᒥ. 

 

 


